
 
 

REPUBLIKA E SHQIPËRISË 

GJYKATA E SHKALLËS SË PARË 

PËR KRIME TË RËNDA 
 

 
 

NR. AKTI 20 NR. VENDIMI 18 

27.12.2012 29.12.2012 
 

 

V E N D I M 

“SEKUESTRIMIN E PASURISE ‘’ 

Gjykata e Shkallës së Parë për Krimet e Rënda Tiranë, me trup gjykues të 

përbërë nga : 

 

Gjyqtar : Nertina KOSOVA 

 

Asistuar prej sekretares gjyqësore Blerina Sukaj sot, ditën e shtunë, më 

dt.29.12.2011, ora 11.00, mori ne shqyrtim ne séance gjyqesore jo publike 

kerkesen penale nr.20 Regjistri, me: 

 

KERKUES: Prokuroria Prane Gjykates se Shkalles se Pare per Krime 

te Renda - Tirane, Perfaqesuar nga Prokurori E. K. . 

 
KUNDER: Shtetasit nen hetim: D. L. , i biri i V. dhe i 

 

D. , i dtl xx.xx.xxxx, lindur ne xxxxxxx dhe banues ne 

Tirane. 

 
OBJEKTI: Sekuestrim i pasurive 

 
BAZA LIGJORE: Ligji nr. 10192 datë 03.12.2009 “Per parandalimin dhe 

Goditjen e Krimit te Organizuar dhe Trafikimit Nëpërmjet 

Masave Parandaluese kundër Pasurisë”. 

 
 

Në përfundim të shqyrtimit gjyqësor te zhvilluar ne prani te prokurorit E. 

K. qe kërkoi pranimin e kërkesës:’’ I-Sekuestrimin e pasurisë prane Bankes 

Kombetare te Greqise NBG dhe me konkretisht : 

Llogaria me nr. XXXXXXXXXXXX ne shumen 477.895 leke. 



Llogaria me nr. XXXXXXXXXXX ne shumen 3.664.29 USD 

Llogaria me nr. XXXXXXXXXXX ne shumen 50.000 euro 

Llogaria me nr. XXXXXXXXXXX ne shumen 50.000 euro. 

Shuma prej 205USD; 2620 euro dhe 1.713.600 lekesh. 

II- Per Administrimin e kesaj pasurie te ngarkohet z. K. Xh. , i cili eshte 

administrator prane Agjencise per Administrimin e pasurive te Sekuestruara 

dhe te Konfiskuara prane Ministrise se Financave Tirane. 

III- Per ekzekutimin e kesaj sekuestroje te ngarkohet Zyra e Permbarimit 

Gjyqesor, Tirane.’’ 

 

Gjykata si mori në shqyrtim aktet e provat e paraqitura; 

 

VËREN SE: 

Me date 27.12.2012 ne sekretarine e kesaj Gjykate është depozituar per gjykim 

kërkesa penale e Prokurorisë prane Gjykates se Shkalles se Pare per Krime te 

Renda Tirane, me objektin lartpërmendur mbi procedimin pasuror nr 12/2012. 

Rezulton se Prokuroria per Krime te Renda Tirane ne funksion te procedimit 

penal nr. 27 te regjistruar me date 12.03.2010, ceshtje e cila eshte ne gjykim ne 

po kete Gjykate, ne ngarkim te shtetasve (te pandehurve) D. L. , O. T.  dhe A. 

C.  te cilet jane duke u gjykuar, sipas kerkeses per gjykim, ndodhur dhe ne kete 

fashikull, per vepren penale te ‘’Trafikimit te narkotikeve’’ ne bashkepunim, 

parashikuar nga neni 283/a/2 te Kodit Penal ndaj shtetasve D. L. dhe O. T. 

ndersa shtetasi A. C. per vepren penale te” Moskallezimit te krimit’’parashikuar 

nga neni 300/1 i Kodit Penal. 

Nga hetimi i atij organi ka rezultuar nder te tjera se shtetasi D. L.  disponon disa 

llogari bankare dhe per kete arsye prokuroria për Krime të Rënda 

- Tiranë më datë 27/12/2012, në bazë të materialeve të dërguara po nga i njejti 

organ me relacionin e dates 19.12.2012, ka regjistruar procedimin pasuror 

Nr.12, per shkakun se ky shtetas dyshohet se disponon pasuri te cilat nuk 

justifikohen me ndonje aktivitet aktivitet te ligjshem te tij, ndaj kane filluar dhe 

procedure e hetimit pasuror, ndaj personit te sipercituar qe eshte nen hetim per 

konsumimin e vepres penale te “Trafikimit te narkotikeve’’ ne bashkepunim, 

parashikuar nga nenet 283/a/2/ K.Penal. 

Akuza argumenton se sipas nenit 3 pika 1 germa ç, ky shtetas është subjekt i 

hetimit pasuror. 

Mbi kete baze, provohet se ne date 27/12/2012, Prokuroria për Krime të 

Rënda - Tiranë, ka regjistruar procedimin pasuror nr. 27 në ngarkim  të 

shtetasve D. L.  ne perputhje me parashikimin e nenit 3/1/ ç te K.Penal sepse 

jane duke u gjykuar per vepren penale te “Trafikimit te narkotikeve” te nje sasie 

prej 232 kg te llojit marijuane, vepër e parashikuar nga neni 283/a/2 te Kodit 

Penal. 



Pra nga prokuroria pretendohet se i hetuari D. L. , ne baze te nenit 3/1 germa “ 

ç” ështe dhe subjekt i ligjit nr. 10192 datë 03.12.2009 “Per parandalimin dhe 

Goditjen e Krimit te Organizuar dhe Trafikimit Nëpërmjet Masave Parandaluese 

kundër Pasurisë”. 

Rezulton se për këte shtetas Prokurori për Krime të Rënda ka kërkuar 

fillimisht sekuestrimin e disa pasurive të luajtshme sikunder jane vlera monetare 

e pasqyruar ne llogarite perkatese prane Bankes Kombetare te Greqise NBG dhe 

me konkretisht : 

Llogaria me nr. XXXXXXXXXXX ne shumen 477.895 leke. 

Llogaria me nr. XXXXXXXXXXX ne shumen 3.664.29 USD 

Llogaria me nr. XXXXXXXXXXX ne shumen 50.000 euro 

Llogaria me nr. XXXXXXXXXXX ne shumen 50.000 euro. 

Shuma prej 205USD; 2620 euro dhe 1.713.600 lekesh. 

Gjithashtu ketij shtetasi gjate kontrollit te tij e baneses i jane gjetur dhe 

sekuestruar (ne funksion te procedimit penal nr 27) nje shume prej 205 USD, 

2620 euro dhe 1.713.600 lekesh qe gjenden ne Banken Intesa san Paolo, me nr 

llogarie XXXXXXXXX dhe XXXXXXXX dhe ne Banken Raiffeisen ne nr. 

llogarie XXXXXXXX. 

Prokurori pakesoi objektin e tij te kerkimit ne gjykim per pjesen prej 

120 euro, 205 dollarë amerikane dhe 13600 lekë per shkak te disponimit nga 

ana e Gjykates me vendimin nr 33 date 25.06.2012 qe ka vendosur kthimin e 

tyre kerkuesit D. L. , vendim i cili ka marre forme te prere me date 05.07.2012. 

Sipas akuzes dhe akteve ndohur ne fashikull, per keto shuma monetare 

eshte vendosur sekuestro ne funksion te procedimit penal, nderkohe qe 

prokurori pakesoi objektin e tij te kerkimit ne gjykim per pjesen prej 120 euro, 

205 dollarë amerikane dhe 13600 lekë per shkak te disponimit nga ana e 

Gjykates me vendimin nr 33 date 25.06.2012 duke kerkuar perfundimisht: 

‘’Sekuestrimin e pasurise se Llogarise me nr. XXXXXXXXXX ne shumen 

477.895 leke; Llogarise me nr. XXXXXXXXXX ne shumen 3.664.29 USD; 

Llogarise me nr. XXXXXXXXXX ne shumen 50.000 euro; Llogarise me nr. 

XXXXXXXXXXX  ne  shumen  50.000  euro;  Shuma  prej    2500  euro  dhe 

1.700.000 lekesh’’. 

Organi i prokurorise pretendon se i hetuari D. L. bazuar dhe ne nenin 

3/1/ç të Ligjit nr. 10192 datë 03.12.2009, ështe subjekt i ketij ligji, ndaj dhe 

pasuritë e tij te evidentuara se jane ne disponimin e tij, duhet qe ti nënshtrohen 

procedurës së sekuestrimit sipas ligjit te mesiperm. 

Prokurori pretendon se ndaj te hetuarit/paditurit D. L. , nga ana e Prokurorise se 

Krimeve te Renda Tirane ne kushtet kur janë gjetur elementët e figurës së 

veprës penale të “Trafikimit te narkotikeve”ne bashkepunim, sipas nenit 283/a/2 

të K.P., nuk ka pengese për të vijuar hetimi pasuror dhe për të marra masa 

parandaluese kundër pasurisë së tij. 



Per me teper prokurori pretendon se ekziston rreziku real dhe potencial që 

pasurite e mesiperme te tjetërsohen, apo te humbasin, prandaj ne baze te nenit 

11/1 te ligjit te sipercituar ato duhet te sekuestrohen ne perputhje me nenin 3/1 

germa “ç” te ligjit nr. 10192 datë 03.12.2009 “Per parandalimin dhe Goditjen 

e Krimit te Organizuar dhe Trafikimit Nëpërmjet Masave Parandaluese 

kundër Pasurisë”. 

Per te provuar pretendimet e tij perfaqesuesi i akuzes Prokuroi E. K. 

paraqiti për shqyrtim këto prova shkresore: 

-Shkrese nr 664 date 01.06.2012 e Prokurorise Per Krime te Renda Tirane, 

drejtuar Bankes Kombetare Greke( Dega Tirane( NBG) si dhe Bankes INTESA 

SAN PAOLO-Shqiperi(BIS); 

-Vendim per ‘’Sekuestrimin e llogarive bankare’’ date 01.06.2012 te 

prokuroreve E. N. dhe Y. B. . 

- Procesverbal per ‘’Sekuestrimin e llogarive Bankare’’ date 01.06.2012. 

- Procesverbal per sekuestrimin e provave materiale, date 31.05.2012, sende te 

sekuestruara personit nen hetim D. L. . 

-Shkresa kthim pergjigje e NBG –Dega Tirane(559) dat 11.06.2012 dhe 

bashkengjitur saj dhe listen e printuar te llogarive te shtetasit D. L. . 

-Mandat arketimi mbi dorezimin e vlerave monetare te sekuestruara, date 

04.06.2012 prane Intesa San Paolo Bank te shumave 2620 Euro, 205 USD si 

dhe 1.763.600 leke shoqeruar me mandat arketimet perkatese. 

-Vendim nr.33, date 25.06.2012 i Gjykates se Shkalles se Pare per Krime te 

Renda Tirane. 

-Urdher per regjistrimin e procedimit penal date 12.03.2010. 

-Urdher per regjistrimin e emrit te personit qe i atribuohet vepra penale, per 

procedimin penal nr 27/2010, date 15.05.2012. 

- Kerkese per gjykim, per procedimin penal nr 27 te vitit 2010 per te pandehurit 

D. L. ; O. T. ; A. C.  date 21.11.2012. 

-Vendim ‘’Per kalimin e akteve seksionit per hetimet pasurore’’ date 

19.12.2012. 

 

Nga Gjykata cmohet se kjo kerkese eshte e bazuar ne ligj dhe ne prova e si e 

tille duhet te pranohet. 

Gjykata si degjoi pretendimet e prokurorit dhe shqyrtoi provat e 

mesiperme konkludon se, ne baze te nenit 3/1/ç te ligjit nr. 10192 datë 

03.12.2009 “Per parandalimin dhe Goditjen e Krimit te Organizuar dhe 

Trafikimit Nëpërmjet Masave Parandaluese kundër Pasurisë”, i hetuari D. L.  

eshte subjekt i ligjit parandalues sepse per te ka dyshime te arsyeshme te 

mbeshtetura ne prova se ka konsumuar elemente te vepres penale te “Trafikimit 

te narkotikeve” ne bashkepunim, parashikuar nga neni 283/a/2 te K.Penal. 

Ky procedim eshte regjistruar mbi bazen e referimit te Drejtorise kunder Krimit 



te Organizuar ne Drejtorine e Pergjithshme te Policise se Shtetit, sipas te cilit ka 

rezultuar se policia shqiptare eshte njoftuar nepermjet oficerit te kontaktit 

gjerman ne Shqiperi se ne date 09.03.2010 rreth ores 14.30 ne nje shesh pushimi 

te autostrades A8 ne AS Burgauer See te Gyncburg(Gunzburg), Gjermani eshte 

ndaluar nga dogana gjermane e Mynihut shtetasi K. K. , i dtl xx.xx.xxxx duke 

udhetuar me kamion me targa xx xxxx x dhe xx xxxxx. Ne murin ballor te te 

rimorkios se mjetit jane gjetur dhe sekuestruar 222 pako te nje sasie lende 

narkotike ne masën prej 232(dyqind e tridhjete e dy) kg e llojit marijuane. 

Nga pyetja e te dyshuarit K. K. ai kishte deklaruar se ishte prenotuar  nga firma 

‘’xxxx’’ne Tirane per te kryer nje transport ne Tirane dhe per kete sherbim do 

merrte 1700 Euro duke treguar dhe linjen qe ka ndjekur , vendin ku ka marre 

koken e mjetit si rimorkion bosh ne Ankona. Pas kapjes se tij nga autoritetet 

gjermane, duke bashkepunuar, ka deklaruar e eshte bere mundur te kryhen disa 

telefonata ne drejtim te shtetasve porosites te rruges se tij, duke bere te mundur 

keshtu dhe identifikimin e personave shqiptare te implikuar ne kete ngjarje dhe 

te cilet i kishin premtuar se do ta ndihmonin per te ndrequr ‘’defektin’’ qe i 

kishte ndodhur me automjetin atje per te cilin i duheshin 3000 euro. Nga 

personat qe kishte kontakte ne Shqiperi, shtetasit te hetuar K. K. po i ushtrohej 

presion mbi te dhe familjaret e tij qe ti dorezonte kamionin. Keshtu, ne kerkesen 

per gjykim e urdherit per regjistrimin e procedimit penal, pasqyrohet se qe nga 

data 12.03.2010, qe eshte regjistruar procedimi penal prane kesaj Prokurorie, 

jane kryer veprime mbi identifikimin e te dyshuarve si autore te kesaj vepre 

penale dhe jane autorizuar pergjime telefonike per numrat qe eshte dyshuar se 

perdoren nga te implikuarit ne kete veper penale, nga ku me pas jane 

identifikuar shtetasit D. L.; O. T. e A. C. . 

Me konkretisht, sipas akuzes dhe kerkeses per gjykim, pjese e ketij fashikulli, 

keta shtetas jane te implikuar ne ngjarjen e dates 09.03.2010, ku ne Gjermani 

eshte arrestuar shtetasi K. K.  dhe ne kamionin qe ai drejtonte eshte gjetur dhe 

sekuestruar nje sasi lende narkotike prej 232(dyqind e tridhjete e dy ) kg e llojit 

Cannabis Sattiva. 

Me date 15.05.2012 pas mberritjes se materialeve nga autoritetet gjermane te 

drejtesise eshte bere regjistrimi i emrave te personave te cileve u atribuohet 

vepra penale e “Trafikimit te narkotikeve”, ne bashkepunim parashikuar nga 

neni 283/a/2 i Kodit Penal shtetasve D. L. , O. T. dhe A. C. . 

Pra rezulton e provuar se ndaj ketyre personave eshte regjistruar 

procedimi penal Nr 27/2010 nga Prokuroria per Krime te Renda Tirane dhe 

eshte sjelle per gjykim ne po kete gjykate, ndaj Gjykata bazuar ne nenin 5 te 

ligjit parandalues vlereson se kerkesa e prokurorit dhe procedura e sekuestrimit 

te pasurive sipas ligjit parandalues, nuk varen nga gjendja e shkalla e procedimit 

penal. 

Gjykata vlerëson, gjithashtu, se bazuar në ligjin 10 192 datë 03.12.2009, 



masat parandaluese ndaj pasurisë së të dyshuarit D. L. , për përfshirjen në 

veprimtarinë e mësipërme kriminale, duhet te vendosen pavaresisht faktit se me 

pare per keto shuma monetare eshte vendosur sekuestro ne funksion te 

procedimit penal, meqenese per keto shuma monetare ekziston një rrezik real 

dhe potencial që pasuria e luajtshme, shumat monetare lartpërmendur te 

tjetërsohen, apo te humbase (neni 11/1, pikat “a”dhe “b”), ne rast te shfuqizimit 

te sekuestros vendosur ne funksion te procedimit penal e bazuar në nenet; 3 deri 

në 7, 11, 12, 14 dhe 15 e vijues të ligjit nr. 10192 datë 03.12.2009 “Per 

parandalimin dhe Goditjen e Krimit te Organizuar dhe Trafikimit Nëpërmjet 

Masave Parandaluese kundër Pasurisë” si e tille kjo kerkese duhet te pranohet. 

Sipas shkreses nr 664 date 01.06.2012 e Prokurorise Per Krime te Renda Tirane 

me objekt ‘’Dergohet vendimi per sekuestrimin e llogarive bankare’’ drejtuar 

Bankes Kombetare Greke( Dega Tirane( NBG) si dhe Bankes INTESA SAN 

PAOLO-Shqiperi(BIS) rezulton se ndaj ketyre llofarive eshte vednosur 

sekuestro dhe mbi bazen e vendimit per ‘’Sekuestrimin e llogarive bankare’’ 

date 01.06.2012 te prokuroreve E. N. dhe Y. B. sipas te cilit rezulton se eshte 

vendosur sekuestrimi i llogarive bankare prane Bankes Kombetare te 

Greqise(NBG) ne emer te shtetasit Devis Lushnjari si me poshte vijon: 

-Llogaria nr XXXXXXXXXXX ne shume 4.77,895 leke, 

-Llogaria nr XXXXXXXXXXX ne shumen 3.66.29USD, 

-Llogaria nr XXXXXXXXXXX  ne shumen 50.000Euro, 

-Llogaria nr XXXXXXXXXXX ne shumen 50.000 Euro, 

-Te sekuestrohet ne raport me perqindjen 33% te pjesemarrjes si aksioner i 

shoqerise’’xxx xxxx’’ sh.p.k shumat qe gjenden prane Bankes Intesa Sanpaolo 

ne emer te Devis Lushnjari ne llogarite: Llogarine nr XXXXXXXXX ne 

shumen 2,228.93 Euro, procedure qe eshte mbeshtetur dhe ne procesverbal per 

‘’Sekuestrimin e llogarive Bankare’’ date 01.06.2012. 

- Nepermjet Procesverbal per sekuestrimin e provave materiale, date 

31.05.2012, rezultojne sendet e sekuestruara personit nen hetim D. L.  sipas te 

cilit gjate kontrollit i jane gjetur nder te tjera dhe vlerat monetare ne sasine prej 

205USD; 2620 euro dhe 1.713.600 lekesh. 

-Nga Shkresa kthim pergjigje e NBG –Dega Tirane(559) dat 11.06.2012 nga ku 

provohet se shtetasi D. L. eshte klient i kesaj Banke dhe mbajne llogari bankare 

prane saj dhe bashkengjitur saj dhe listen e printuar te llogarive te ketij shtetasi, 

per te cilat nga prokurori kerkohet sekuestrimi. 

-Nga Mandat arketimi mbi dorezimin e vlerave monetare te sekuestruara, date 

04.06.2012 prane Intesa San Paolo Bank te shumave 2620 Euro, 205 USD si 

dhe 1.763.600 leke shoqeruar me mandat arketimet perkatese provohet 

gjithashtu fakti se keto vlera monetare jane derdhur e aktualisht jane prane 

deges se thesarit dhe bankes Intesa Sanpaolo. 



-Me Vendimin nr.33, date 25.06.2012 i Gjykates se Shkalles se Pare per Krime 

te Renda Tirane, me objekt, kthimin e sendeve te sekuestruara, eshte vendosur 

edhe ‘’kthimi ne favor te kerkuesit D. V. L.  te nje portofoli me ngjyre kafe me 

mbishkrimin’’ Bond” dhe te shumës së parave të ndodhura brenda tij të përbërë 

prej 120 euro, 205 dollarë amerikane dhe 13600 lekë, vlera per te cilat sic u 

theksua me lart prokurori pakesoi objektin e kerkimit/padise ne kete mase. 

-Ne fashikull ndodhet i administruar gjithashtu dhe ‘’Urdher per regjistrimin e 

procedimit penal date 12.03.2010, per vepren penale te ‘’Trafikimit te 

narkotikeve’’ ne bashkepunim, parashikuar nga neni 283/a/2 te Kodit Penal., si 

dhe ‘’urdher per regjistrimin e emrit te personit qe i atribuohet vepra penale, per 

procedimin penal nr 27/2010, date 15.05.2012 date ne te cilen i atriubohet e 

regjistrohet dhe emri i te hetuarit D. L. , duke u provuar jo vetem ekzistenca dhe 

regjitrimi i procedimit penale ndaj shtetasit D. L.  por dhe fakti se ndaj tij eshte 

regjitruar emri ne regjistrin e veprave penale sipas akuzes perkatese te paraqitur 

ne kerkesen per gjykim, per procedimin penal nr 27 te vitit 2010 per te 

pandehurit D. L. ; O. T. ; A.  C.  date 21.11.2012. 

Nga ana e prokurorise per Krime te Renda, eshte marre Vendimi ‘’Per kalimin e 

akteve seksionit per hetimet pasurore’’ date 19.12.2012, eshte konsideruar qe te 

vijoje hetimi pasuror mbi llogarite bankare te ketij shtetasi per shklaqet ligjore 

te bazuara ne ligjin nr 10192 date 03.12.2009. 

Pra sa me lart, Gjykata bindet në ekzistencën e provave dhe të indicjeve 

për përfshirjen e të paditurit/hetuarit D. L. në veprimtari kriminale të asaj natyre 

që ligji parandalues mund të veprojë sepse nga aktet e fashikullit të gjykimit e 

provat e paraqitura nga akuza, provohet se në kuadër të këtij procedimi penal 

për hetimin e veprës penale të “Trafikimit të narkotikeve” ne bashkepunim sipas 

nenit 283/a/2 të K.Penale, mbeshtetur dhe ne kerkesen per gjykim se ndaj ketij 

shtetasi ekziston nje dyshim i arsyeshem bazuar ne indicie te mjaftueshme, si 

dhe ne kushtet kur vepra per te cilen ky shtetas eshte marre me cilesine e te 

pandehurit përfshihet në listën e veprave penale për të cilat vepron ligji 

parandalues sipas nenit 3 të tij ne keto kushte Gjykata vlereson si te drejte dhe te 

bazuar ne ligj kerkesen e Prokurorise per Krime te Renda Tirane. Sipas nenit 3 

te ketij ligji parashikohet shprehimishte se: 

1.Dispozitat e këtij ligji zbatohen për pasuritë e personave, mbi të cilët ekziston 

një dyshim i arsyeshëm, bazuar në indicie, për:ç) kryerjen e krimeve të 

parashikuara në nenet 109, 109/b, 110/a, 114/b, 128/b, 278/a, 282/a, 283, 283/a 

dhe 284/a të Kodit Penal. 

 

Ne baze te provave te marra e shqyrtuara ne seance gjyqesore, gjykata vlereson se 
kerkesa e akuzes per sekuestrimin paraprak te pasurive te evidentuara prej ketij organi ne 
pronesi te te hetuarit D. L.  eshte e 



drejte e duhet te pranohet. 

Ne baze te nenit 11/1/a te ligjit nr. 10192 datë 03.12.2009 “Per parandalimin 

dhe Goditjen e Krimit te Organizuar dhe Trafikimit Nëpërmjet Masave 

Parandaluese kundër Pasurisë” qe parshikon se ‘’ Me kërkesë të motivuar të 

prokurorit, gjykata vendos sekuestrimin e pasurive të personave, sipas nenit 3 të 

këtij ligji, kur ekziston një dyshim i arsyeshëm, i bazuar në indicie që tregon se 

personi mund të jetë i përfshirë në veprimtari kriminale dhe zotëron pasuri apo 

të ardhura, që nuk i përgjigjen dukshëm nivelit të të ardhurave, fitimeve apo 

veprimtarive të ligjshme, të deklaruara dhe as nuk justifikohen prej tyre dhe      

k u r : 

a) ekziston një rrezik real për humbje, marrje apo tjetërsim të fondeve, pasurive 

apo të drejtave të tjera, mbi të cilat parashikohet vënia në zbatim e masës së 

konfiskimit, sipas dispozitave të këtij ligji; 
 

b) ka dyshime të arsyeshme që tregojnë se zotërimi i pasurive dhe ushtrimi i 

veprimtarive të caktuara ekonomike, tregtare dhe profesionale janë në gjendje 

rreziku apo ndikimi nga ana e një organizate kriminale ose që mund të 

lehtësojnë veprimtaritë kriminale.’’ nisur edhe nga vlera e kësaj pasurie, 

Gjykata mbi bazen e provave te shqyrtuara, vlereson se ekziston rreziku real per 

tjetersimin e këtyre pasurvi qe kerkohen te sekuestrohen, qe disponohen ne 

emer te te hetuarit/paditurit D. L. , rrethane kjo e parashikuar nga neni 11/1 pika 

a e ligjit nr 10192 date 03.09.2009 prandaj me qellim ruajtjen e tyre eshte e 

domosdoshme qe per keto pasuri duhet te vendoset masa e sekuestros, bazuar ne 

kete ligj ne kushtet kur kerkesa gjkendet e drejte dhe plotesohen kriteret e 

parashikuara ne kete ligj 

Ne baze te nenit 12/2 te ligjit te sipercituar masa e sekuestros eshte e 

vlefshme per nje periudhe 6 mujore, duke u urdheruar sekretaria gjyqesore te 

kryeje veprimet e njoftimit sipas nenit 130 te K.Pr.Civile, sipas urdherimit te 

kesaj Gjykate. 

Per ekzekutimin e ketij vendimi mbershtetur ne nenin 14 te ligjit nr 10192 date 

03.09.2009 urdherohet Zyra e Permbarimit Gjyqesor Tirane, ndersa per 

administrimin e kesaj pasurie te ngarkohet z. K. Xh. , i cili eshte administrator 

prane Agjensise per Administrimin e pasurive te Sekuestruara dhe te 

Konfiskuara prane Ministrise se Financave Tirane. 

 

PER KETO ARSYE 

Gjykata ne baze te neneve 212 e vijues te K.Pr.Civile nenet 3/1/ç; 3/4; 5; 

7; 11/1/a, 12,14,15 e vijues te ligjit nr. 10192 datë 03.12.2009 “Per  

parandalimin dhe Goditjen e Krimit te Organizuar dhe Trafikimit Nëpërmjet 

Masave Parandaluese kundër Pasurisë” 

 
V E N D O S I 



 

Pranimin e kerkeses se Prokurorise per Krime te Renda Tirane duke urdheruar: 

Sekuestrimin e pasurisë prane Bankes Kombetare te Greqise NBG dhe me 

konkretisht : 

Llogaria me nr. XXXXXXXXXXXX ne shumen 477.895 leke. 

Llogaria me nr. XXXXXXXXXXXX ne shumen 3.664.29 USD 

Llogaria me nr. XXXXXXXXXXXX ne shumen 50.000 euro 

Llogaria me nr. XXXXXXXXXXXX ne shumen 50.000 euro. 

Shuma prej 2500 euro dhe 1.700.000 lekesh. 

Per ekzekutimin e ketij vendimi ngarkohet Zyra e Permbarimit Gjyqesor, 

Tirane. 

Per Administrimin e kesaj pasurie te ngarkohet z. K. Xh. , i cili eshte 

administrator prane Agjensise per Administrimin e pasurive te Sekuestruara 

dhe te Konfiskuara prane Ministrise se Financave Tirane. 

Urdherohet sekretaria Gjyqesore e kesaj Gjykate te dergoje menjehere kopje te 

ketij vendimi ne Institucionet e siperme. 

Kunder vendimit lejohet te behet ankim brenda afatit te parashikuar ne K. 

Pr.Civile ne Gjykaten e Apelit per Krimet e Renda Tirane. 

 U shpall ne Tirane sot me dt. 29.12.2012 ora 11.40. 

 

SEKRETARE GJYQTARE 

 
Blerina SUKAJ Nertina KOSOVA 

 

 


